
Rabigeen-tabaaraka watacaalaa-habeen walba
wuxuu u soo degaa Samada dhow, marka habeenku

yahay saddex qaybood qaybta u dambaysa

Abii Hureyra Allaha ka raali ahaade waxaa laga wariyey Rasuulka nabadgelyo iyo
naxariis Allaha siiyee inuu yiri: "Rabigeen-tabaaraka watacaalaa-habeen walba wuxuu u
soo degaa Samada dhow, marka habeenku yahay saddex qaybood qaybta u dambaysa,
Isagoo dhahaya: "yaa i baryaaya oo aan u ka ajiibaa? yaa wax i waydiisanaya oo siiyaa?

yaa dambi dhaaf i waydiisanaya oo aan u dambi dhaafaa?".
[Xadiis Saxiix ah] [Xadiis la isku waafaqay]

Nabigu nabadgelyo iyo naxariis Allaha siiyee wuxuu cadeeyey inuu Ilaahay wayne u soo dego
samada dhow habeen walba, marka ay ka hadho habeenka seddex meelood meesha u
dambaysa, wuxuuna jeclaysiiyaa Adoomadiisa inay baryaan, wuuna ka ajiiba cidii barida,
wuxuu ku booriyey inay waydiistaan waxay rabaan, isaguna wuu siiyaa cidii  waydiisata,
wuxuuna ugu yeedhaa inay  Ilaahay dambi  dhaaf  way diistaan,  Isagaa u  dambi  dhaafa
Adoomadiisa Mu'uminiinta ah.

